
Annotatsiya: Bugungi kunda ekologik barqarorlik va iqtisodiy rivojlanish o‘rtasidagi muvozanatni ta’minlash dolzarb 
masalaga aylangan. Yashil iqtisodiyot tamoyillariga asoslangan innovatsion yondashuvlar nafaqat atrof-muhitni muhofaza 
qilish, balki iqtisodiy o‘sishni jadallashtirishga ham xizmat qiladi. Ushbu maqolada yashil iqtisodiyotning innovatsion 
rivojlanishdagi o‘rni, ekologik toza texnologiyalar va barqaror biznes modellarining ahamiyati yoritiladi. Shuningdek, 
yashil investitsiyalar va raqamli transformatsiyaning ushbu sohadagi roli tahlil qilinib, global tajribalar misolida istiqbolli 
yo‘nalishlar ko‘rib chiqiladi. Yashil iqtisodiyotga asoslangan rivojlanish strategiyalari kelajak avlodlar uchun yanada 
barqaror va farovon hayot yaratishga xizmat qilishi ta’kidlanadi.

Kalit soʻzlar: yashil iqtisodiyot, ekologik xavflar, global tajribalar, ekologik iqtisodiyot, innovatsion islohotlar.

Abstract: Today, ensuring a balance between environmental sustainability and economic development has become 
a pressing issue. Innovative approaches based on the principles of a green economy serve not only to protect the 
environment, but also to accelerate economic growth. This article highlights the role of the green economy in innovative 
development, the importance of environmentally friendly technologies, and sustainable business models. The role of 
green investments and digital transformation in this area will also be analyzed, and promising areas will be considered 
using global experience as examples. It is emphasized that development strategies based on a green economy will serve 
to create a more stable and prosperous life for future generations.

Key words: green economy, environmental risks, global experiences, ecological economy, innovative reforms.

Аннотация: Сегодня обеспечение баланса между экологической устойчивостью и экономическим развитием стало 
актуальной задачей. Инновационные подходы, основанные на принципах зеленой экономики, служат не только 
для защиты окружающей среды, но и для ускорения экономического роста. В данной статье освещается роль 
зеленой экономики в инновационном развитии, значение экологически чистых технологий и устойчивых бизнес-
моделей. Также будет проанализирована роль "зеленых" инвестиций и цифровой трансформации в этой сфере, 
рассмотрены перспективные направления на примере мирового опыта. Подчеркивается, что стратегии развития, 
основанные на "зеленой" экономике, служат созданию более стабильной и благополучной жизни для будущих 
поколений.

Ключевые слова: зеленая экономика, экологические риски, глобальный опыт, экологическая экономика, 
инновационные реформы.

K I R I S H
Yashil iqtisodiyot – ekologik xavflarni va ekologik tanqislikni kamaytirishga qaratilgan va atrof-muhitni 

buzmasdan barqaror rivojlanishni maqsad qilgan iqtisodiyot. U ekologik iqtisodiyot bilan chambarchas bogʻliq, 
lekin asosan siyosiy termin sifatida foydalaniladi. UNEP 2011-yilgi Yashil Iqtisodiyot hisobotida taʼkidlanishicha, 
„iqtisodiyot yashil boʻlishi uchun nafaqat samarali, balki adolatli boʻlishi ham kerak. Adolatlilik global va mamlakat 
darajasidagi tenglik oʻlchovlarini tan olishni, xususan, past uglerodli, resurslarni tejaydigan va ijtimoiy jihatdan 
qamrab oluvchi iqtisodiyotga adolatli oʻtishni taʼminlashni nazarda tutadi“.

Bunday iqtisodiyotni iqtisodiy rejimlardan ajratib turadigan xususiyati – bu tabiiy kapital va ekologik 
xizmatlarni iqtisodiy ahamiyatga ega sifatida bevosita baholash va xarajatlar ekotizimlar orqali jamiyatga 
tashqariga chiqariladigan toʻliq xarajatlarni hisobga olish rejimi. Aktivga zarar yetkazgan yoki eʼtiborsiz 

qoldiradigan tashkilotga ishonchli tarzda qaytariladi va uning majburiyatlari sifatida hisobga olinadi. Bunday 
iqtisodiyot yashil muhim belgi sifatida...

Yashil stiker va ekologik belgi amaliyoti isteʼmolchilar oldida atrof-muhitga doʻstona munosabat va 
barqaror rivojlanish koʻrsatkichlari sifatida paydo boʻldi. Koʻpgina sanoat tarmoqlari globallashayotgan 
iqtisodiyotda yashillashtirish amaliyotini targʻib qilish usuli sifatida ushbu standartlarni qabul qila boshlaydi. 
Barqarorlik standartlari sifatida e’tirof etilish bu standartlar sotib olingan mahsulotlar atrof-muhitga va ularni 
ishlab chiqaruvchi odamlarga zarar yetkazmasligini kafolatlaydigan maxsus qoidalardir. Ushbu standartlar 
soni yaqinda oʻsib bordi va endi ular yangi, yanada yashil iqtisodiyotni qurishda yordam berishi mumkin. Ular 
oʻrmon xoʻjaligi, qishloq xoʻjaligi, togʻ-kon sanoati yoki baliqchilik kabi iqtisodiy sohalarga; suv manbalari va 
biologik xilma-xillikni muhofaza qilish yoki issiqxona gazlari emissiyasini kamaytirish kabi ekologik omillarga; 
xodimlarning ijtimoiy himoyasi va huquqlarini qoʻllab-quvvatlashga eʼtibor qaratadi.1

A D A B I Y O T L A R  T A H L I L I
A. V. Vaxabov va Sh. X. Xajibakiyevlarning “Yashil iqtisodiyot” darsligida “yashil iqtisodiyot” konsepsiyasining 

shakllanishi, rivojlanish bosqichlari, yashil iqtisodiyotga o‘tish zaruriyati, omillari, tamoyillari va indikatorlari 
tahlil qilingan. Yashil iqtisodiyotga o‘tish jarayonini moliyalashtirish, yashil energetikani barqaror rivojlantirish, 
ekologik siyosat va uni amalga oshirishning iqtisodiy mexanizmi, yashil iqtisodiyotga o‘tishning ustuvor 
yo‘nalishlari va xorij tajribasi, modellari, O‘zbekistonda yashil iqtisodiyotga o‘tish strategiyasining maqsadi, 
vazifalari, rivojlanish bosqichlari va ustuvor yo‘nalishlarining mazmuni bayon etilgan. Jahon amaliyotida yashil 
o‘sishni ta’minlashning boy, ilg‘or tajribasidan O‘zbekistonda yashil iqtisodiyotga o‘tish strategiyasini amalga 
oshirish amaliyotida iqtisodiy qo‘llash imkoniyatlari o‘rganilgan.

Bobojonova M. J. va Toshev M. H. ning “Yashil iqtisodiyotning rivojlanish tarixi va shakllanishi” nomli 
maqolasida yashil iqtisodiyot tushunchasi va tarixi haqida ma’lumotlar berilgan. Unga ko‘ra, yashil iqtisodiyot 
tushunchasi birinchi marta 1989-yilda Pirs, Markandya va Barbier tomonidan taklif qilingan bo‘lib, uni “tabiiy 
resurslar va ekotizimlarni saqlab qolgan holda inson farovonligini oshirishga qaratilgan iqtisodiy faoliyat” deb 
ta’riflashgan. Birlashgan Millatlar Tashkiloti Atrof-muhit dasturi (UNEP) ta’rifiga ko‘ra, yashil iqtisodiyot – “inson 
farovonligini oshirish va ijtimoiy tenglikni ta’minlash bilan bir vaqtda ekologik xavf va ekologik yetishmovchilikni 
sezilarli darajada kamaytiradigan iqtisodiyot”dir. Bunda asosiy e’tibor resurslardan samarali foydalanish, qayta 
tiklanuvchi energiya manbalarini rivojlantirish, chiqindilarni kamaytirish va boshqarishga qaratiladi.2

T A D Q I Q O T  M E T O D O L O G I YA S I
Ushbu tadqiqotda yashil iqtisodiyot va innovatsion rivojlanishning o‘zaro bog‘liqligini o‘rganish hamda ushbu 

sohaga oid dolzarb muammolar va ularning yechimlarini aniqlash maqsad qilingan. Shu sababli tadqiqotda turli 
metodologik yondashuvlar va usullar qo‘llanilib, nazariy va empirik tahlillar asosida chuqur tahlil olib borildi. 
Shuningdek, tahlil usuli sifatida induksiya va deduksiya qo‘llanildi.

T A H L I L  V A  N A T I J A L A R
Respublikada Jahon banki ishtirokida «Energetika islohotlari uchun innovatsion uglerod resurslarini qo‘llash» 

loyihasini amalga oshirish chora-tadbirlari to‘g‘risidagi qaror qabul qilingan. Unga muvofiq, 2030-yilgacha 
“yashil iqtisodiyot”ga o‘tish va “yashil o‘sish”ni ta’minlash dasturida belgilangan vazifalarni amalga oshirish, 
milliy iqtisodiyot, xususan, sanoatning kam uglerodli rivojlanishini ta’minlash maqsadida O‘zbekistonda 
«Energetika islohotlari uchun innovatsion uglerod resurslarini qo‘llash» (iCRAFT) loyihasi amalga oshiriladi. 
Ushbu maqsadda Jahon banki 46,25 mln AQSh dollari miqdorida mablag‘ ajratadi.

Tahlillar shuni ko‘rsatayapti: o‘tkazilgan tadqiqotlar natijasiga ko‘ra “yashil iqtisodiyot”ni shakllantirish 
quyidagi yo‘nalishlarni o‘z ichiga oladi. Tahlillar shuni ko‘rsatadiki, “yashil iqtisodiyot”ga o‘tish bo‘yicha 
mamlakatlar global iqtisodiy hisobiy infratuzilmani hisoblashni muhim deb hisoblaydi:

- qayta tiklanadigan energiya manbalarini rivojlantirish;
- chiqindilarni boshqarish tizimini takomillashtirish;
- suv resurslarini boshqarish tizimini takomillashtirish;
- “toza”, barqaror “yashil” transportlarni rivojlantirish;
- xo‘jaligida organik dehqonchilikni rivojlantirish;
- uy-joy kommunal xo‘jaligida energiya samaradorligini oshirish;
- ekotizimlarni saqlash va boshqaruv samaradorligini oshirish;

1	  https://uz.wikipedia.org/wiki/Yashil_iqtisodiyot
2	  https://interoncof.com/index.php/germany/article/view/1178

- “yashil texnologiyalar”ni yaratish va sotish bozorlarini rivojlantirish.
Mutaxassislar ushbu sohalarning har birida “yashil iqtisodiyot”ga o‘tish orqali jami qo‘shimcha yillik 

foydalarni hisoblashdi. Misol uchun, qayta tiklanuvchi energiya manbai sektorida kutilayotgan foyda 5 milliard 
dollardan oshadi. Shu bilan birga, “yashillashtirish” siyosati qo‘shimcha “yashil” ish bilan ta’minlashga olib 
keladi. Hisob-kitoblarga ko‘ra, faqat qayta tiklanuvchi energiya sektorida 2020-yilgacha 175 mingta qo‘shimcha 
ish o‘rinlari va 2050-yilgacha 270 mingga yaqin ish o‘rinlari tashkil etilishi mumkin.3

1-jadval. Global yashil iqtisodiyot indeksi ko‘rsatkichlar tizimi 4

Nomi Turi Salmog‘i (%) Ta’rifi
Tashabbuskorlik va iqlim o‘zgarishi ko‘rsatkichlari
Davlat va hukumat 
rahbarlari sifat 20 Atrof-muhit va rivojlanish muammolarini hal etishda rahbarlar 

tashabbusi
OAVning qamrovi sifat 10 Yashil iqtisodiyotning OAVda ijobiy yoritilishi
Xalqaro forum sifat 20 Xalqaro forumlarda milliy manfaatlar va yo‘nalishlar holati
Atrof-muhit o‘zgarishi 
indeksi miqdor 50 Atrof-muhitning o‘zgarishini tavsiflovchi ko‘rsatkichlar

Samaradorlik
Bino va inshootlar miqdor 20 Bino va inshootlarning LEED sertifikatiga egaligi
Energetika miqdor 20 Tiklanadigan energiyaning jami iste’moldagi ulushi
Turizm sifat 20 Yashil turizm bo‘yicha mamlakat reytingi
Transport miqdor 20 Avtomobillar chiqarayotgan CO₂ miqdori
Resurs samaradorligi miqdor 20 Chiqindilarni qayta ishlash darajasi
Bozorlar va investitsiyalar

Investitsion jozibadorlik miqdor 25 Tiklanadigan energetika tarmog‘ining investitsion jozibadorligi

Yashil innovatsiya miqdor 25 Yashil innovatsiya bo‘yicha biznes muhiti
Korporativ barqarorlik sifat 25 Uchta yirik kompaniyaning barqarorlik darajasiga o‘tishi
Yashil investitsiyalarni 
qo‘llab-quvvatlash sifat 25 Davlat tomonidan yashil investitsiyalarni qo‘llab-quvvatlash 

siyosati
Atrof-muhit

Qishloq xo‘jaligi miqdor 17 Qishloq xo‘jaligi samaradorligi bo‘yicha chora-tadbirlarni 
baholash

Toza havo miqdor 17 Aholi tarkibida ifloslangan havodan nafas oluvchilar va o‘tinda 
ovqat pishiruvchilar ulushi

Suv miqdor 17
Uy xo‘jaliklari va sanoat korxonalaridan chiqadigan sizot 
suvlardan ularni atrof-muhitga qaytarishdan avval foydalanish 
darajasi

Bioxilma-xillik va 
yashash muhiti miqdor 17 Quruqlik va dengiz hududlarini muhofaza qilish, yo‘qolib 

borayotgan turlarni saqlash va himoyalash
Baliqchilik miqdor 17 Baliq ovlashning amaliy ko‘rsatkichlari
O‘rmonchilik miqdor 17 200 yildan hozirga qadar yo‘qotilgan o‘rmon maydonlari

X U L O S A
Ushbu tadqiqot natijalari shuni ko‘rsatdiki, yashil iqtisodiyot innovatsion rivojlanishning muhim omillaridan 

biri bo‘lib, ekologik barqarorlik va iqtisodiy o‘sish o‘rtasidagi muvozanatni ta’minlashga xizmat qiladi. Bugungi 
kunda global miqyosda yashil iqtisodiyotga o‘tish tendensiyasi kuchayib borayotgan bo‘lsa-da, O‘zbekiston 
hali ushbu jarayonning dastlabki bosqichida turibdi. Biroq, mamlakatimizda quyosh va shamol energetikasi, 
chiqindilarni qayta ishlash, ekologik innovatsiyalarni rivojlantirish bo‘yicha katta salohiyat mavjud.

Ta’kidlash lozimki, yashil iqtisodiyotning muhim jihatlari, xalqaro tajribalar va O‘zbekiston sharoitidagi 
imkoniyatlar o‘rganildi. Xususan, Germaniya, Shvetsiya, Janubiy Koreya va Xitoy kabi davlatlarning yashil 

3	  https://webgoldenbrain.com/index.php/gb/article/view/20
4	  https://dualcitizeninc.com/global-green-economy-index

iqtisodiyotni rivojlantirish tajribasi tahlil qilinib, ularning muvaffaqiyat omillari aniqlandi. Ushbu tajribalar shuni 
ko‘rsatadiki, yashil iqtisodiyotni rivojlantirish uchun innovatsion texnologiyalarni joriy etish, davlat tomonidan 
qo‘llab-quvvatlash mexanizmlarini kuchaytirish va xususiy sektorni rag‘batlantirish muhim ahamiyat kasb etadi.

